
№1№1

yanvaryanvar

ISSN: 3060-463X

20262026



Elektron nashr, 902 sahifa.
2026-yil, yanvar

Bosh muharrir: 
Zokirova Nodira Kalandarovna, iqtisodiyot fanlari doktori, DSc, professor

Bosh muharrir o‘rinbosari:
Shakarov Zafar G‘afforovich, iqtisodiyot fanlari bo‘yicha falsafa doktori, PhD, dotsent

Tahrir hay’ati:
Abduraхmanov Kalandar Xodjayevich, O‘z FA akademigi, iqtisodiyot fanlari doktori, professor 
Sharipov Kongratbay Avezimbetovich, texnika fanlari doktori, professor 
Maxkamov Baxtiyor Shuxratovich, iqtisodiyot fanlari doktori, professor
Abduraxmanova Gulnora Kalandarovna, iqtisodiyot fanlari doktori, professor 
Shaumarov Said Sanatovich, texnika fanlari doktori, professor 
Turayev Bahodir Xatamovich, iqtisodiyot fanlari doktori, professor 
Nasimov Dilmurod Abdulloyevich, iqtisodiyot fanlari doktori, professor 
Allayeva Gulchexra Jalgasovna, iqtisodiyot fanlari doktori, professor 
Arabov Nurali Uralovich, iqtisodiyot fanlari doktori, professor 
Maxmudov Odiljon Xolmirzayevich, iqtisodiyot fanlari doktori, professor 
Xamrayeva Sayyora Nasimovna, iqtisodiyot fanlari doktori, professor 
Bobonazarova Jamila Xolmurodovna, iqtisodiyot fanlari doktori, professor 
Irmatova Aziza Baxromovna, iqtisodiyot fanlari doktori, professor 
Bo‘taboyev Mahammadjon To‘ychiyevich, iqtisodiyot fanlari doktori, professor
Shamshiyeva Nargizaxon Nosirxuja kizi, iqtisodiyot fanlari doktori, professor, 
Xolmuxamedov Muhsinjon Murodullayevich, iqtisodiyot fanlari nomzodi, dotsent 
Xodjayeva Nodiraxon Abdurashidovna, iqtisodiyot fanlari nomzodi, dotsent
Amanov Otabek Amankulovich, iqtisodiyot fanlari bo‘yicha falsafa doktori (PhD), dotsent 
Toxirov Jaloliddin Ochil o‘g‘li, texnika fanlari bo‘yicha falsafa doktori (PhD) 
Qurbonov Samandar Pulatovich, iqtisodiyot fanlari bo‘yicha falsafa doktori (PhD) 
Zikriyoyev Aziz Sadulloyevich, iqtisodiyot fanlari bo‘yicha falsafa doktori (PhD) 
Tabayev Azamat Zaripbayevich, iqtisodiyot fanlari bo‘yicha falsafa doktori (PhD)
Sxay Lana Aleksandrovna, iqtisodiyot fanlari bo‘yicha falsafa doktori (PhD), dotsent
Ismoilova Gulnora Fayzullayevna, iqtisodiyot fanlari nomzodi, dotsent 
Djumaniyazov Umrbek Ilxamovich, iqtisodiyot fanlari nomzodi, dotsent 
Kasimova Nargiza Sabitdjanovna, iqtisodiyot fanlari nomzodi, dotsent
Kalanova Moxigul Baxritdinovna, dotsent
Ashurzoda Luiza Muxtarovna, iqtisodiyot fanlari bo‘yicha falsafa doktori (PhD)
Sharipov Sardor Begmaxmat o‘g‘li, iqtisodiyot fanlari bo‘yicha falsafa doktori (PhD)
Sharipov Botirali Roxataliyevich, iqtisodiyot fanlari nomzodi, professor
Tursunov Ulug‘bek Sativoldiyevich, iqtisodiyot fanlari doktori (DSc), dotsent
Bauyetdinov Majit Janizaqovich, Toshkent davlat iqtisodiyot universiteti dotsenti, PhD
Botirov Bozorbek Musurmon o‘g‘li, Texnika fanlari bo‘yicha falsafa doktori (PhD)
Sultonov Shavkatjon Abdullayevich, Kimyo fanlari doktori, (DSc)
Joʻraeva Malohat Muhammadovna, filologiya fanlari doktori (DSc), professor.
Yusupov Maxamadamin Abduxamidovich, iqtisodiyot fanlari nomzodi (DSc), professor
Kalonova Moxigul Baxritdinovna, iqtisodiyot fanlari nomzodi (PhD), dotsent
Mirzayev Kulmamat Djanzakovich, iqtisodiyot fanlari nomzodi (DSc), professor.
Karimova Nilufar Sadirdin qizi, iqtisodiyot fanlari bo‘yicha falsafa doktori (PhD)
Norboyеv Odil Abrayеvich, iqtisodiyot fanlari bo‘yicha falsafa doktori (PhD), dotsent
Nasimov Dilmurod Abdulloyevich, iqtisodiyot fanlari doktori (DSc), professor
Mirzayev Kulmamat Djanzakovich, iqtisodiyot fanlari doktori (DSc), professor
Karimova Nilufar Sadirdin qizi, iqtisodiyot fanlari bo‘yicha falsafa doktori (PhD)

Audio va video texnologiyalari

05.01.02 –	Tizimli tahlil, boshqaruv va axborotni qayta ishlash
05.01.03 –	Informatikaning nazariy asoslari
05.01.04 – Hisoblash mashinalari, majmualari va kompyuter 

tarmoqlarining matematik va dasturiy ta’minoti
05.01.05 – Axborotlarni himoyalash usullari va tizimlari. Axborot 

xavfsizligi
05.01.06 – Hisoblash texnikasi va boshqaruv tizimlarining 

elementlari va qurilmalari
05.01.07 – Matematik modellashtirish
05.01.11 – Raqamli texnologiyalar va sun’iy intellekt
05.02.00 – Mashinasozlik va mashinashunoslik
05.02.08 – Yer usti majmualari va uchish apparatlari
05.03.02 – Metrologiya va metrologiya ta’minoti
05.04.01 – Telekommunikasiya va kompyuter tizimlari, 

telekommunikasiya tarmoqlari va qurilmalari. 
Axborotlarni taqsimlash

05.05.03 – Yorugʻlik texnikasi. Maxsus yoritish texnologiyasi
05.05.05 – Issiqlik texnikasining nazariy asoslari
05.05.06 – Qayta tiklanadigan energiya turlari asosidagi energiya 

qurilmalari
05.06.01 – Toʻqimachilik va yengil sanoat ishlab chiqarishlari 

materialshunosligi

05.08.03 – Temir yoʻl transportini ishlatish
05.09.01 – Qurilish konstruksiyalari, bino va inshootlar
05.09.04 – Suv ta’minoti. Kanalizatsiya. Suv havzalarini 

muhofazalovchi qurilish tizimlari
10.00.06 – Qiyosiy adabiyotshunoslik, chog‘ishtirma tilshunoslik 

va tarjimashunoslik
10.00.04 – Yevropa, Amerika va Avstraliya xalqlari tili va adabiyoti
08.00.01 – Iqtisodiyot nazariyasi
08.00.02 – Makroiqtisodiyot
08.00.03 – Sanoat iqtisodiyoti
08.00.04 – Qishloq xo‘jaligi iqtisodiyoti
08.00.05 – Xizmat ko‘rsatish tarmoqlari iqtisodiyoti
08.00.06 – Ekonometrika va statistika
08.00.07 – Moliya, pul muomalasi va kredit
08.00.08 – Buxgalteriya hisobi, iqtisodiy tahlil va audit
08.00.09 – Jahon iqtisodiyoti
08.00.10 – Demografiya. Mehnat iqtisodiyoti
08.00.11 – Marketing
08.00.12 – Mintaqaviy iqtisodiyot
08.00.13 – Menejment
08.00.14 – Iqtisodiyotda axborot tizimlari va texnologiyalari
08.00.15 – Tadbirkorlik va kichik biznes iqtisodiyoti
08.00.16 – Raqamli iqtisodiyot va xalqaro raqamli integratsiya
08.00.17 – Turizm va mehmonxona faoliyati

Maʼlumot uchun, ОАК 
Rayosatining 2024-yil 28-avgustdagi 360/5-son qarori 

bilan “Dissertatsiyalar asosiy ilmiy natijalarini chop 
etishga tavsiya etilgan milliy ilmiy nashrlar ro‘yxati”ga 
texnika va iqtisodiyot fanlari bo‘yicha “Muhandislik va 

iqtisodiyot” jurnali ro‘yxatga kiritilgan.

M u a s s i s: “Tadbirkor va ishbilarmon” MChJ
H a m k o r l a r i m i z: 
1.	 Toshkent shahridagi G.V.Plexanov nomidagi Rossiya iqtisodiyot universiteti 
2.	 Toshkent davlat iqtisodiyot universiteti
3.	 Toshkent irrigatsiya va qishloq xo‘jaligini mexanizatsiyalash muhandislari instituti” milliy tadqiqot universiteti 
4.	 Islom Karimov nomidagi Toshkent davlat texnika universiteti
5.	 Muhammad al-Xorazmiy nomidagi Toshkent axborot texnologiyalari universiteti 
6.	 Toshkent davlat transport universiteti 
7.	 Toshkent arxitektura-qurilish universiteti
8.	 Toshkent kimyo-texnologiya universiteti
9.	 Jizzax politexnika instituti

Annotatsiya: Ushbu ilmiy maqolada O‘zbekiston Respublikasi tijorat banklari kredit portfelida muammoli (ishonchsiz) kreditlarn-
ing shakllanish sabablari, ularning miqdoriy va sifat ko‘rsatkichlari, shuningdek, ularni boshqarish mexanizmlarini takomillashtirish 
yo‘nalishlari keng ko‘lamda tahlil qilinadi. Tadqiqot 2023–2025-yillar mobaynida O‘zbekiston Markaziy bankining rasmiy statistik 
ma’lumotlari, Jahon banki va Xalqaro valyuta jamg‘armasining hisobotlari asosida olib borilgan. Muammoli kreditlarning umumiy 
kredit portfelidagi ulushi, davlat va xususiy banklar o‘rtasidagi farqlar, zamonaviy risklarni boshqarish tizimlari va xalqaro tajriba 
taqqoslab tahlil etilgan. Olingan natijalarga asosan, muammoli kreditlarni kamaytirish va bank tizimi barqarorligini mustahkamlash 
bo‘yicha ilmiy asoslangan tavsiyalar ishlab chiqilgan.

Kalit so‘zlar: muammoli kreditlar (NPL), kredit portfeli, risklarni boshqarish, bank tizimi barqarorligi, kredit sifati, proviziyalar, 
restrukturizatsiya, Basel III, moliyaviy nazorat, O‘zbekiston.

Abstract: This scientific article comprehensively analyzes the causes of non-performing loans (NPLs) formation in the loan portfolios 
of commercial banks of the Republic of Uzbekistan, their quantitative and qualitative indicators, as well as directions for improving 
NPL management mechanisms. The study is based on official statistical data of the Central Bank of Uzbekistan for 2023–2025, reports 
of the World Bank and the International Monetary Fund. A comparative analysis of NPL ratios, differences between state-owned and 
private banks, modern risk management systems, and international experience has been conducted. Based on the results obtained, scien-
tifically grounded recommendations have been developed to reduce NPLs and strengthen banking system stability.

Keywords: non-performing loans (NPLs), loan portfolio, risk management, banking system stability, credit quality, provisions, restruc-
turing, Basel III, financial supervision, Uzbekistan.

Аннотация: В данной научной статье проводится комплексный анализ причин формирования проблемных кредитов (NPL) 
в кредитных портфелях коммерческих банков Республики Узбекистан, их количественных и качественных показателей, а 
также направлений совершенствования механизмов управления ими. Исследование проводилось на основе официальных 
статистических данных Центрального банка Узбекистана за 2023–2025 годы, отчётов Всемирного банка и Международного 
валютного фонда. Проведён сравнительный анализ уровней NPL, различий между государственными и частными банками, 
современных систем управления рисками и международного опыта. На основании полученных результатов разработаны 
научно обоснованные рекомендации по снижению NPL и укреплению стабильности банковской системы.

Ключевые слова: проблемные кредиты (NPL), кредитный портфель, управление рисками, стабильность банковской системы, 
качество кредитов, провизии, реструктуризация, Базель III, финансовый надзор, Узбекистан.

K I R I S H
Bank tizimi har qanday mamlakatning iqtisodiy rivojlanishida hal qiluvchi ahamiyat kasb etadi. Moliyaviy 

vositachilik, kapital taqsimlash va investitsiyalarni rag‘batlantirish funksiyalarini bajaruvchi tijorat banklari milliy 
iqtisodiyotning muhim moliyaviy institutlari hisoblanadi. Biroq kreditlash faoliyati o‘z tabiatiga ko‘ra kredit riski bilan 
uzviy bog‘liq bo‘lib, uning yetarlicha boshqarilmasligi muammoli kreditlarning yuzaga kelishiga sabab bo‘ladi [1].

Muammoli kreditlar (non-performing loans — NPL) — bu qarz oluvchilar tomonidan belgilangan muddatlarda 
to‘lanmagan yoki kechiktirish ehtimoli yuqori bo‘lgan kreditlar majmuasini ifodalaydi. Jahon amaliyotida NPL ko‘rsatkichi 
90 kundan ortiq muddatga kechiktirilgan kreditlarning jami kredit portfeliga nisbati sifatida hisoblab chiqiladi [2]. Ushbu 
ko‘rsatkich bank tizimining salomatligi va barqarorligini baholashda asosiy indikator vazifasini o‘taydi.

O‘zbekiston Respublikasi 2017-yildan boshlab boshlangan keng ko‘lamli iqtisodiy islohotlar doirasida bank tizimini 
sifat jihatidan yangilash va xalqaro standartlarga yaqinlashtirish yo‘lida izchil sa’y-harakatlar qilmoqda. Jumladan, 
O‘zbekiston Respublikasi Prezidentining 2020-yil 12-maydagi PF-5992-sonli “2020–2025-yillarga mo‘ljallangan 
O‘zbekiston Respublikasining bank tizimini isloh qilish strategiyasi to‘g‘risida”gi Farmoni doirasida tijorat banklari 

faoliyatini liberallashtirish, davlat banklarini xususiylashtirish, prudensial nazoratni kuchaytirish kabi muhim tadbirlar 
amalga oshirilmoqda [3].

Biroq 2023–2025-yillar statistik ma’lumotlari shuni ko‘rsatadiki, rasmiy ko‘rsatkichlar bo‘yicha NPL darajasi 
3,5–4,4 foiz oralig‘ida bo‘lsa-da, Xalqaro moliyaviy hisobot standartlari (IFRS) bo‘yicha hisoblanganda bu ko‘rsatkich 
sezilarli darajada yuqori — 7,8 foizga yetib borishi mumkin [4]. Bundan tashqari, substandart kreditlar bilan birgalikda 
muammoli aktivlarning umumiy hajmi kredit portfelining 20 foiziga yaqinlashgan davrlar ham kuzatilgan [5].

Ushbu holat O‘zbekiston bank tizimida muammoli kreditlarni boshqarish mexanizmlarini takomillashtirish masalasini 
dolzarb ilmiy va amaliy muammoga aylantirmoqda. Muammoli kreditlarni vaqtida aniqlash, sinflashtirish, proviziyalar 
hosil qilish, restrukturizatsiya qilish va balansdan chiqarish jarayonlari samaradorligini oshirish bank tizimi barqarorligini 
ta’minlashning asosiy sharti hisoblanadi [6].

Tadqiqotning maqsadi: O‘zbekiston bank tizimida muammoli kreditlarni boshqarishning amaldagi mexanizmlarini 
tahlil etish, ularning kamchiliklarini aniqlash hamda xalqaro tajribaga asoslanib, zamonaviy boshqaruv yondashuvlarini 
takomillashtirish bo‘yicha ilmiy asoslangan tavsiyalar ishlab chiqishdan iborat.

Tadqiqot obyekti: O‘zbekiston Respublikasi tijorat banklarining kredit portfeli va muammoli kreditlari.
Tadqiqot predmeti: muammoli kreditlarni boshqarish mexanizmlari, ularning samaradorligi va takomillashtirish 

yo‘llari.

M A V Z U G A  O I D  A D A B I Y O T L A R  S H A R H I
Muammoli kreditlarni boshqarish masalasi xalqaro moliyaviy adabiyotlarda keng o‘rganilgan yo‘nalishlardan biri 

hisoblanadi. Keyingi o‘n yilliklarda, ayniqsa 2007–2009-yillar global moliyaviy inqirozi va COVID-19 pandemiyasidan 
keyin, ushbu mavzu yanada dolzarb ahamiyat kasb etdi.

Bernanke va Gertler (1989) o‘zlarining klassik asarida kredit bozoridagi ma’lumotlar asimmetriyasi va bank 
vositachiligi o‘rtasidagi bog‘liqlikni tahlil etib, moliyaviy tizim nomukammalligi muammoli kreditlarning asosiy 
institutsional sababchisi ekanligini isbotladi [7]. Keyin Stiglitz va Weiss (1981) kredit ratsionirlovchi modelida qarz 
beruvchilar va oluvchilar o‘rtasidagi axborot asimmetriyasi kreditlarning noto‘g‘ri taqsimlanishiga olib kelishini ko‘rsatdi 
[8].

Makro darajadagi tadqiqotlar sohasida Klein (2013) Markaziy va Sharqiy Yevropa mamlakatlarining panel 
ma’lumotlari asosida o‘tkazgan tahlilida YaIM o‘sish sur’ati pasayishi, ishsizlik darajasining oshishi va real foiz 
stavkalarining yuqoriligi NPL ko‘rsatkichini sezilarli darajada oshirishi isbotlandi [9]. Louzis, Vouldis va Metaxas (2012) 
Yunoniston tijorat banklari misolida makroiqtisodiy va bank-spetsifik omillarning NPL dinamikasiga ta’sirini tarkibiy 
tahlil etdi [10].

O‘tish iqtisodiyotlari va rivojlanayotgan mamlakatlar kontekstida NPL boshqaruvini tadqiq etgan Nkusu (2011) IMF 
uchun tayyorlagan ishida zaiflashgan aktiv sifati bilan makroiqtisodiy muammolar o‘rtasidagi qayta aloqa mexanizmini 
ko‘rsatdi; muammoli kreditlar oshishi iqtisodiy inqirozni pasaytiruvchi omilga aylanishi mumkinligi haqida ogohlantirdi 
[11].

O‘zbekiston va Markaziy Osiyo mintaqasi bo‘yicha ilmiy tadqiqotlar ham mavjud. Azimov va Yusupov (2022) 
O‘zbekiston bank tizimidagi strukturaviy o‘zgarishlarni tahlil etib, kredit portfeli sifatini yaxshilashda prudensial 
nazoratning rolini ta’kidladi [12]. Razzaqov (2023) muammoli kreditlarning bank rentabelligi va kapitallashuviga ta’sirini 
empirik usullarda o‘rganib, O‘zbekistonda kredit riskini boshqarishning institutsional asoslarini kuchaytirish zaruratini 
asosladi [13].

Markaziy bank tomonidan chiqarilgan Moliyaviy barqarorlik sharhlarida (2022, 2023, 2024) muammoli kreditlarning 
sektoral taqsimoti, davlat va xususiy banklar bo‘yicha farqlanishi hamda makroprudensial nazorat tadbirlari batafsil 
yoritilgan [5]. Jahon banki va XVJ tomonidan amalga oshirilgan moliyaviy sektor baholash dasturi (FSAP) 2024-yilgi 
hisoboti esa rasmiy va IFRS bo‘yicha NPL ko‘rsatkichi o‘rtasidagi sezilarli farqni va yashirin muammoli aktivlar hajmini 
ochib berdi [4].

Adabiyotlar tahlili shuni ko‘rsatadiki, mavjud ilmiy ishlar ko‘proq makroiqtisodiy omillar va umumiy tendensiyalarni 
tahlil qilgan bo‘lib, muammoli kreditlarni boshqarishning tizimli mexanizmlari — ayniqsa monitoring, restrukturizatsiya 
va rezident vositachi tashkilotlar faoliyatini baholash nuqtai nazaridan — O‘zbekiston misolida yetarlicha tadqiq 
etilmagan. Ushbu tadqiqot ana shu bo‘shliqni to‘ldirish maqsadida amalga oshiriladi.

T A D Q I Q O T  M E T O D O L O G I YA S I
Tadqiqotda kompleks metodologiyadan foydalanildi, bu esa mikro va makro darajadagi omillarni bir vaqtning o‘zida 

tahlil etish imkonini berdi. Qo‘llanilgan metodlar quyidagilardan iborat:
Birinchidan, tizimli tahlil usuli muammoli kreditlarni boshqarish mexanizmlarini bir butun tizim sifatida ko‘rib 

chiqish, ularning tarkibiy elementlari va o‘zaro aloqadorligini o‘rganish uchun qo‘llanildi. Ushbu yondashuv muammoni 
toifaviy chegaralarda emas, balki keng institutsional kontekstda ko‘rishga yordam berdi [14].

Ikkinchidan, solishtirma tahlil usuli yordamida O‘zbekiston bank tizimining NPL ko‘rsatkichlari xalqaro standartlar 
va mintaqadosh mamlakatlar ko‘rsatkichlari bilan qiyoslab o‘rganildi. Xususan, Basel III talablari, Yevropa Ittifoqining 
EBA yo‘riqnomalari va Gruziya, Qozog‘iston, Armaniston misolidagi amaliyot taqqoslandi [2].

Uchinchidan, miqdoriy tahlil (statistik) usullari qo‘llanildi: trend tahlili, koeffitsientlar hisoblash, ulushlar 
dinamikasini kuzatish. Asosiy ma’lumot manbalari sifatida O‘zbekiston Respublikasi Markaziy bankining oylik va 
choraklik statistik byulletenlari (2023-yil yanvar — 2025-yil dekabr), Jahon banki va XVJ FSAP 2024 hisoboti, Moody’s 
kredit reyting agentligining tahliliy ma’lumotlari hamda iqtisodiy jihatdan ommaviy nashrlangan ilmiy maqolalar qabul 
qilindi [3] [4] [5].

To‘rtinchidan, hujjatlar va huquqiy-normativ bazani o‘rganish orqali O‘zbekistonda muammoli kreditlarni 
boshqarishni tartibga soluvchi qonunlar, Markaziy bank yo‘riqnomalari va strategik hujjatlar tahlil etildi. Xususan, 
2020–2025-yillarga mo‘ljallangan Bank tizimini isloh qilish strategiyasi, Markaziy bankning 2023-yil 29-noyabr holatiga 
NPL bo‘yicha ko‘rsatmalari va tijorat banklarini litsenziyalashtirish me’yorlari o‘rganildi.

Tadqiqotning cheklanishi shundan iboratki, ba’zi banklar bo‘yicha to‘liq moliyaviy hisobotlar ochiq manbada mavjud 
emas, shuning uchun tahlil rasmiy agregat statistika asosida olib borildi. IFRS bo‘yicha hisoblangan ko‘rsatkichlar faqat 
FSAP 2024 hisobotidan olindi.

T A H L I L  V A  N A T I J A L A R
O‘zbekiston bank tizimida NPL dinamikasi (2023–2025). 2023–2025-yillar mobaynida O‘zbekiston tijorat 

banklari kredit portfeli va muammoli kreditlari dinamikasi quyidagi ko‘rinishda bo‘ldi [4] [5] [15]:

1-jadval
O‘zbekiston tijorat banklarida NPL dinamikasi (2023–2025)1

Ko‘rsatkich 01.01.2023 01.01.2024 01.12.2024 01.12.2025
Jami kredit portfeli (trln so‘m) 390,2 470,6 525,9 595,3
NPL hajmi (trln so‘m) 13,7 16,5 22,45 20,55
NPL ulushi (rasmiy, %) 3,5 3,5 4,27 3,45
Substandart kreditlar (% portfelda) 16,2 18,0 20,0 17,8
IFRS bo‘yicha NPL (%)* ~6,5 ~7,0 ~7,8 ~6,8

Jadval ma’lumotlaridan ko‘rinib turganidek, rasmiy NPL ko‘rsatkichi 2023–2024-yillar davomida 3,5 
foizdan 4,27 foizga ko‘tarildi, 2025-yil dekabrga kelib esa 3,45 foizga tushdi. Biroq 2024-yilning avgust holatiga 
yozilgan FSAP hisoboti IFRS bo‘yicha hisoblangan NPL 7,8 foizni tashkil etishini qayd etdi [4]. Bu farq ko‘proq 
substandart kreditlarning NPL sifatida e’tirof etilmasligi, bir necha marta restrukturizatsiya qilingan kreditlarning 
rasmiylashtirilmagan muammoli majburiyatlar sifatida saqlanib qolishi bilan izohlanadi.

Nominalda muammoli aktivlarning umumiy hajmi (NPL + substandart) 2023-yil dekabrga kelib 111 trln so‘mga 
yetib, 2020-yilga nisbatan 2,3 barobarga ko‘paydi [4]. Bu mutlaq miqdoriy o‘sish bank tizimida kredit portfeli 
sifatiga alohida e’tibor qaratish zarurligini ko‘rsatadi.

Davlat va xususiy banklar bo‘yicha taqqosiy tahlil. O‘zbekiston bank tizimida davlat ulushi mavjud banklar 
va xususiy banklar o‘rtasidagi NPL ko‘rsatkichlari sezilarli farq qiladi. Quyidagi jadvalda 2025-yil dekabr holatiga 
asosiy banklar bo‘yicha ma’lumotlar keltirilgan [15]:

2-jadval
Asosiy tijorat banklari bo‘yicha NPL ko‘rsatkichlari (01.12.2025 holatiga)2

Bank nomi Kredit portfeli (trln 
so‘m)

NPL hajmi (mlrd 
so‘m) NPL ulushi (%) Bank turi

O‘zmilliybank 104,878 3 534 3,4 Davlat
Agrobank 80,403 2 741 3,4 Davlat
Uzpromstroybank 64,937 1 981 3,1 Davlat
Ipoteka-bank 34,407 1 728 5,0 Xususiy
Tadbirkorlik rivojl. banki 24,445 1 390 5,7 Davlat

1	  Manba: Jahon banki / XVJ FSAP 2024 hisoboti asosida muallif hisob-kitobi; O‘zbekiston Markaziy bankining 
rasmiy statistik byulletenlari [4] [5].

2	  Manba: O‘zbekiston Respublikasi Markaziy bankining NPL to‘g’risidagi ma’lumoti, 2025-yil 1-dekabr holati [15].

Bank nomi Kredit portfeli (trln 
so‘m)

NPL hajmi (mlrd 
so‘m) NPL ulushi (%) Bank turi

TBC Bank 10,262 578 5,6 Xususiy
Anor Bank ~9,5 450 4,7 Xususiy
Hamkor Bank ~23,1 231 1,0 Xususiy
Orient Finans Bank ~13,4 67 0,5 Xususiy
Bank tizimi jami 595,3 20 545 3,45 —

Jadvaldan ko‘rinadiki, davlat banklarining NPL ulushi o‘rtacha 3,1–3,6 foiz atrofida bo‘lsa-da, Tadbirkorlik 
rivojlanish banki 5,7 foiz bilan alohida ajralib turadi. Xususiy banklar orasida keskin farq mavjud: Hamkor Bank 
(1,0%) va Orient Finans Bank (0,5%) yetakchi pozitsiyada tursa, TBC Bank va Ipoteka-bank ko‘rsatkichlari 5 
foizdan oshmoqda. Bu esa kredit siyosatining yetukligi, risklarni boshqarish samaradorligi va kapital yetarliligi 
nuqtai nazaridan banklar o‘rtasidagi tarkibiy farqlarni aks ettiradi [15].

Muammoli kreditlar shakllanishining asosiy sabablari. Tahlil natijalarida muammoli kreditlarning vujudga kelishida 
quyidagi omillar asosiy rol o‘ynashi aniqlandi:

Makroiqtisodiy omillar: so‘m devalvatsiyasi, real foiz stavkalarining yuqoriligi va ishbilarmon muhitdagi 
beqarorlik korxonalar qarzga xizmat ko‘rsatish qobiliyatini pasaytirdi. Xorijiy valyutadagi kreditlar, asosan dollar 
kreditlari, valyuta riskiga duchor bo‘lgan korxonalar uchun alohida muammo tug‘dirmoqda, chunki ularning 
daromadlari asosan milliy valyutada bo‘lsa-da, qarzlarini xorijiy valyutada to‘lashlari lozim [4].

Yo‘naltirilgan va imtiyozli kreditlar: 2024-yil oxiriga kelib, yo‘naltirilgan va imtiyozli kreditlar jami kredit 
portfelining 24 foizini tashkil etdi, 2020-yilda esa bu ko‘rsatkich 39 foiz edi. Bu kreditlar ko‘pincha bozor sharoitlari va 
to‘lov qobiliyatidan qat’i nazar berilganligi sababli, NPLning asosiy manbai bo‘lmoqda [6].

Kredit tahlilining yetarli emasligi: bir qator banklar kredit berish jarayonida qarz oluvchining to‘lov qobiliyatini 
chuqur tahlil qilmaydi. Ayniqsa, kichik va o‘rta biznesga yo‘naltirilgan kreditlarda moliyaviy tahlilning yuzaki amalga 
oshirilishi muammoli kreditlarning ko‘payishiga zamin yaratadi [12].

Garov ta’minotidagi kamchiliklar: ko‘p hollarda garov sifati va baholashi yetarli emas. Ko‘chmas mulk bozorining 
o‘zgaruvchanligi fonida garov qiymati tushib, banklarni himoyasiz qilib qo‘yadi. 2024-yil holatiga NPLning garov bilan 
qoplanish darajasi atigi 30,2 foizni tashkil etgani [4] bu muammoni ko‘rsatib beradi.

Korporativ boshqaruv muammolari: davlat ulushi mavjud banklarda kredit qarorlarini qabul qilish jarayonining 
institutsional omillarga bog‘liqligi, mustaqil risklarni boshqarish tizimining yetarlicha rivojlanmaganligi, ichki audit 
funksiyasining cheklanganligi muammoli kreditlarning asosiy institutsional sabablaridan hisoblanadi [6].

Amaldagi boshqaruv mexanizmlari va ularning baholanishi. O‘zbekiston bank tizimida muammoli kreditlarni 
boshqarish bo‘yicha quyidagi asosiy mexanizmlar joriy etilgan.

3-jadval
Muammoli kreditlarni boshqarish mexanizmlari va ularning samaradorligi3

Mexanizm Amaldagi holat Baholash

Kredit sinflashtirish tizimi 5 toifa: standart, kuzatuvdagi, substandart, 
shubhali, umidsiz

Mavjud, biroq umuman IFRS bilan 
mos emas

Proviziyalar hosil qilish Markaziy bank me’yorlariga muvofiq majburiy 
proviziyalar

NPL qoplash darajasi 30% atrofida — 
past

Restrukturizatsiya Muddatni uzaytirish, foizlarni kamaytirish, 
qayta jadvallashtirish

Ko‘p marta restrukturizatsiya NPL 
ko‘rsatkichlarining to‘liq va shaffof 
aks ettirilishiga salbiy ta’sir ko‘rsatishi 
mumkin

Balansdan chiqarish (write-off) Qonuniy mexanizm mavjud, ammo past faollik Haddan tashqari konservativ, NPL 
balansda saqlanib qolmoqda

Markaziy bank nazorati Oylik NPL hisoboti, stress-testlar Nazorat kuchaytirilgan, biroq kapital 
zaxiralari yetarli emas

Distress aktiv boshqaruvi Yakka holda banklar tomonidan Maxsus AMC (aktiv boshqarish 
kompaniyasi) yo‘q

Hozirgi mexanizmlarning eng muhim kamchiligi shundan iboratki, maxsus Aktivlarni boshqarish kompaniyasi 
(AMC) mavjud emasligi sababli muammoli aktivlarni tizimli tarzda hal etish imkoniyati cheklangan. Ko‘pgina 
Yevropa mamlakatlarida va Janubiy Koreyada (KAMCO) bunday tashkilotlar moliyaviy inqiroz davrlarida bank 

3	  Manba: Markaziy bank byulletenlari, FSAP 2024 va muallif tahlili asosida tuzildi [4] [5].

tizimini qutqarishning asosiy vositasi bo‘lib xizmat qilgan [16].
Xalqaro tajriba taqqosiy tahlili. Muammoli kreditlarni boshqarishda xalqaro amaliyot ikki asosiy modelni 

ajratib ko‘rsatadi: markazlashtirilgan va markazlashmagan yondashuv [16].

4-jadval 
Muammoli kreditlarni boshqarishda xalqaro tajriba taqqosiy tahlili4

Mamlakat Model Asosiy vosita NPL darajasi 
(2024) Natija

Janubiy 
Koreya Markazlashtirilgan KAMCO — davlat AMCsi 0,5% Yuqori 

samaradorlikka ega

Gruziya Aralash Maxsus qonunchilik + 
banklar 1,7% Samarali

Qozog’iston Markazlashtirilgan Baiterek NC + aktiv 
boshqarish 3,1% O‘rta

Chexiya Markazlashmagan Banklar va bozor 
mexanizmi 1,9% Samarali

Italiya Aralash Securitisation + AMC 3,5% O‘rta 
(yaxshilanmoqda)

O‘zbekiston Markazlashmagan Banklar tomonidan 
individual 3,45% (rasmiy) Yaxshilanish davom 

etmoqda

Qozog‘iston tajribasi O‘zbekiston uchun alohida qiziqarli: ikkala mamlakatda ham bank sektori asosan 
davlat banklari tomonidan boshqarilgan va shunga o‘xshash iqtisodiy tarkibiy muammolar mavjud. Qozog‘iston 
2010-yillarning boshidan davlat mulkidagi Baiterek Milliy kompaniyasi doirasida NPL boshqaruvini tizimlashtirdi 
va buning natijasida NPL ko‘rsatkichi sezilarli darajada yaxshilandi [16].

Janubiy Koreya 1997–1998-yillar moliyaviy inqirozidan keyin KAMCO orqali muammoli aktivlarni 
markazlashtirib sotib oldi va NPL darajasini 1998-yildagi 8,3 foizdan 2003-yilga kelib 2,6 foizga tushirdi. Bu tajriba 
katta muammoli aktivlarni yechish uchun davlat tomonidan moliyalashtirilgan AMC zarurligini ko‘rsatdi [16].

Muammoli kreditlarni boshqarishni takomillashtirish yo‘nalishlari. Tadqiqot natijalari va xalqaro tajriba 
asosida O‘zbekiston bank tizimida muammoli kreditlarni boshqarish mexanizmlarini takomillashtirish bo‘yicha 
quyidagi asosiy yo‘nalishlar tavsiya etiladi:

Aktivlarni boshqarish kompaniyasini (AMC) tashkil etish: Markaziy bank va Moliya vazirligi ishtirokida yoki 
alohida mustaqil tashkilot sifatida muammoli aktivlarni sotib oladigan va boshqaradigan maxsus korporatsiya 
tuzish zarur. AMC davlat banklaridagi muammoli aktivlarni bozor qiymatida sotib olib, ularni so‘ngra tijorat yo‘li 
bilan hal etishi mumkin. Janubiy Koreya (KAMCO), Malayziya (Danaharta) va Indoneziya (IBRA) tajribalari bunday 
tashkilotlar samarali faoliyat yuritishi mumkinligini isbotladi [16].

Kredit sinflashtirish standartlarini IFRS bilan uyg‘unlashtirish: hozirda rasmiy NPL (3,45%) va IFRS NPL 
(taxminan 7–8%) o‘rtasidagi sezilarli farq kredit portfeli sifatini to‘g‘ri baholashga to‘sqinlik qilmoqda. Xalqaro 
standartlarga muvofiq IFRS 9 ning joriy etilishi kredit yo‘qotish zaxiralarini aniqroq hisoblash va muammoli 
aktivlarni vaqtida aniqlash imkonini beradi [4].

Garov baholash va ijrosini kuchaytirish: garovni baholashning mustaqil va standartlashtirilgan tizimini 
joriy etish, garovni ijro etish (realization) jarayonini tezlashtirish va suddan tashqari hal etish mexanizmlarini 
rivojlantirish lozim. Garov qoplanish koeffitsiyenti 30,2 foizdan kamida 60–70 foizga yetkazilishi maqsadga 
muvofiq [4].

Yo‘naltirilgan kreditlarni bozor sharoitlariga o‘tkazish: 2024-yil yakuni bo‘yicha jami kreditlarning 24 
foizini tashkil etgan yo‘naltirilgan va imtiyozli kreditlarni 2026–2028-yillarga mo‘ljallangan jadval bo‘yicha 
bozor sharoitlarida berilgan kreditlarga transformatsiya qilish jarayonini tezlashtirish zarur. Bu NPLning asosiy 
manbalaridan birini bartaraf etadi [6].

Kreditlashda raqamli texnologiyalar va sun’iy intellektdan foydalanish: kredit oluvchilarni skoring, real vaqt 
rejimida monitoring qilish va erta ogohlantirishga asoslangan raqamli tizimlarni joriy etish orqali muammoli 
kreditlar vujudga kelishining oldini olish mumkin. Xususiy banklar (Hamkor Bank, Orient Finans Bank) tajribasi 
shuni ko‘rsatadiki, zamonaviy risklarni boshqarish tizimlari NPL darajasini sezilarli darajada pasaytirmoqda [13].

Ichki audit va mustaqil risklar boshqaruvini kuchaytirish: ayniqsa, davlat banklarida kredit riskini boshqarish 
va muammoli kreditlarni aniqlash funksiyasini mustaqil risklar bo‘limiga o‘tkazish, ushbu bo‘limning boshqaruv 
kengashiga bevosita hisobot berishi zarur. Bunday tashkiliy o‘zgarish kredit qarorlarining shaffofligi va 

4	  Manba: IMF World Economic Outlook 2024, EBA Risk Dashboard 2024, muallif tahlili [2] [16].

mustaqilligini oshirib, kredit portfeli sifatini yaxshilashga xizmat qiladi [12].

X U L О S А  V A  T A K L I F L A R
Ushbu tadqiqot O‘zbekiston Respublikasi bank tizimida muammoli kreditlarni boshqarish mexanizmlarini 

2023–2025-yillar statistik ma’lumotlari asosida keng ko‘lamli tahlil etdi. Olingan natijalar quyidagilarni 
ko‘rsatmoqda.

Birinchidan, rasmiy NPL ko‘rsatkichi 2023-yil boshidagi 3,5 foizdan 2024-yil o‘rtalaridagi 4,27 foizga ko‘tarilib, 
2025-yil dekabrga kelib 3,45 foizga tushgan. Biroq IFRS bo‘yicha hisoblanganda bu ko‘rsatkich 7–8 foiz atrofida 
bo‘lib, ikki tomonlama hisobot masalasi hal etilmagan muammo sifatida qolmoqda [4] [5].

Ikkinchidan, davlat va xususiy banklar o‘rtasida NPL ko‘rsatkichlarida tarkibiy farqlar mavjud bo‘lib, xususiy 
banklar orasida Hamkor Bank (1,0%) va Orient Finans Bank (0,5%) eng yaxshi natijani ko‘rsatmoqda. Bu yerda 
risklarni boshqarish madaniyati, kredit tahlilining sifati va operatsion mustaqillik hal qiluvchi rol o‘ynamoqda [15].

Uchinchidan, yo‘naltirilgan kreditlar (jami portfelning 24%), garov qoplanishining pastligi (30,2%) va maxsus 
Aktivlarni boshqarish kompaniyasining yo‘qligi muammoli kreditlar boshqaruvidagi asosiy tizimiy kamchiliklar 
sifatida aniqlandi [4].

To‘rtinchidan, xalqaro tajriba (Janubiy Koreya, Qozog‘iston, Gruziya) ko‘rsatadiki, muammoli kreditlarni 
muvaffaqiyatli boshqarish uchun markazlashtirilgan AMC tizimi, standartlashtirilgan kredit sinflashtirish va 
mustaqil risklar boshqaruvi zarur sharoitlardir [16].

Ilmiy hissa nuqtai nazaridan, ushbu tadqiqot O‘zbekiston bank tizimida NPL boshqaruvini tizimli tahlil etgan 
va maxsus AMC tashkil etish, IFRS 9 ni joriy etish, garov tizimini modernizatsiya qilish va yo‘naltirilgan kreditlarni 
bozor munosabatlariga o‘tkazish bo‘yicha integratsiyalashgan tavsiyalar majmuasini ishlab chiqqan ushbu 
yo‘nalishdagi ilmiy tadqiqotlardan biri sifatida baholanishi mumkin. Mazkur tavsiyalarni amaliyotga tatbiq etish 
O‘zbekiston bank tizimining barqarorligini mustahkamlashga va uning xalqaro raqobatbardoshligini oshirishga 
xizmat qiladi.

